SUID-AFRIKAANSE RADIOLIGA NUUS VIR SONDAG 14 JUNIE 2026

Goeiemôre en welkom by die weeklikse nuusbulletin van die Suid-Afrikaanse Radioliga, gelees deur ................ [jou naam, roepsein en QTH] namens ZS6SRL.

Die Suid-Afrikaanse Radioliga saai elke Sondag 'n nuusbulletin in Afrikaans en Engels uit om onderskeidelik 08:15 en 08:30 Sentraal-Afrikaanse Tyd op HF en verskeie VHF- en UHF-herhalers regoor die land. Die bulletin word op Echolink en Allstar Node 53511 deur Johan, ZS6JPL, herlei. Die oudio-bulletins kan afgelaai word vanaf https://sarlnews.podbean.com/ terwyl die teks bulletin afgelaai kan word vanaf https://mysarl.org.za/sarl-news/. 

Vandag in die nuus:

HF BAKEN INLIGTING

NARS GESUIT OP 15 JUNIE 2026

en

KOMPETISIE NUUS

Bly ingeskakel vir meer inligting oor hierdie en ander interessante nuusitems.

Ons begin die bulletin met die nuus van 'n stil sleutel.

Dit is met leedwese dat ons aankondig dat die sleutel van Joseph (Joe) Karzman ZS6TB op 7 Junie 2026, stil geword het. Joe was ‘n welbekende lid vand die Oosrand Tak en die Pretoria Amateurradioklub.  Sy stem was bekend op die 2m herhaler en het gereeld die PARC veterane ontbyt bygewoon. Ons betuig ons opregte meegevoel aan sy LV Selma, Dogter Andy en seuns Darren en Gary. Hy sal beslis gemis word.

POUSE

Jy luister na 'n nuusbulletin van die Suid-Afrikaanse Radioliga.

HF-BAKENS
 
Die IARU Streek 1 HF-baken Koördineerder werk deur die HF-baken lys, beskikbaar by https://hfbeacons.wordpress.com/hf-beacons/. Met die uitsondering van ZS6DN, deel van die NCDXF-reeks bakens, verskyn slegs twee ander Suid-Afrikaanse bakens in die lys – ZS6SRL op 60 m WSPR en ZS0BOT op 40 m GG.
 
As jy 'n baken op HF bedryf, verskaf asseblief die HF-baken Koördineerder met die volgende inligting – baken frekwensie en roepsein, QTH en ruitvierkant, die kraglewering, die antenna en antenna-rigting, die modus en bedryfs ure. Stuur die inligting na hf_beacon@iaru-r1.org.

DIE NARS GESLUIT OP 15 JUNIE
 
Die Kantoor by die Nasionale Amateurradiosentrum sal Maandag 15 Junie gesluit wees. Kelley sal Woensdag 17 Junie terug in die Kantoor wees.

NUUS OOR DIE AMATEUR RADIO BEDRYF
 
ITU Industries van Indiana, wat vroeër vanjaar die Hy-Gain- en Cushcraft-antenne lyne van MFJ Enterprises, Inc. verkry het, het nou Ameritron- en Mirage-versterkers by sy voorraad gevoeg. ITU se uitvoerende hoof, Dave Carpenter, het voorheen aangedui dat daar moontlik ander MFJ-handelsmerke verkry word namate die maatskappy die opknapping van 'n geslote Nasionale Garde-wapenkamer op 'n 15-akker-terrein in Linton, Indiana, voltooi het. MFJ het op 17 Mei 2024 produksie op die perseel vir MFJ en sy suster maatskappye gestaak, insluitend bekende handelsmerke soos Ameritron, Hy-Gain, Cushcraft, Mirage en Vectronics.

Jy luister na 'n nuusbulletin van die Suid-Afrikaanse Radioliga.

KOMPETISIE NUUS

Van 12:00 tot 13:00 UTC op Dinsdag 16 Junie kan jy deelneem aan die eerste been van die SARL Jeug QSO-partytjie. Dit is 'n prettige aktiwiteit om die jeug te vier en kontakte tussen jong radioamateurs in Suider-Afrikaanse lande te bevorder. Roep "CQ Jeug!" Dit is 'n GG- en foon kompetisie op die 40 m-band en die uitruiling is 'n realistiese RS- of RST-verslag en jou ouderdom. Dien jou logstaat teen 21:59 UTC op Sondag 21 Junie in by zr3vdk@outlook.com sowel as zr3pa@outlook.com.
 
Op Saterdag 20 Junie 2026 kan jy deelneem aan die tweede en laaste been van die SARL 20 m Klub kompetisie. Die kompetisie duur van 11:00 tot 12:00 UTC met GG, foon en RTD aktiwiteit. Die uitruiling is jou naam, jou Klub roepsein en jou 4-karakter ruitblok (bv. JF93). Dien jou logstaat teen 21:59 UTC op Donderdag 25 Junie 2026 in by contest@sarl.org.za.
 
Soos altyd, kry die reëls vir hierdie kompetisies in die 2026 Kompetisiehandleiding of die Kompetisie bladsy op mysarl. En doen dit voordat die kompetisie begin.

Dan kan jy die verseker vandag nog berge klim op vir die ZS-SOTA Aktiwiteits-naweek sowel as die Koninginne van die Berge-geleentheid. Hierdie aangename aktiwiteit is oop vir alle radioamateurs as 'n aktiveerder van n piek of 'n jagter. Jy kan selfs 'n Park gedurende die naweek aktiveer. Sluit aan by die ZS/7P SOTA/POTA WhatsApp-groep vir meer inligting.

Woensdag 17 Junie is Wêreld QRP-dag en 'n kans om met lae krag te werk. Gee QRP 'n kans.

HF VOORTPLANTINGSVOORSPELLING
 
Hannes Coetzee, ZS6BZP, berig dat daar gedurende die week lae tot gematigde sonaktiwiteitsvlakke verwag word. Tans is daar 5 sonvlekgroepe met eenvoudige tot effens gevorderde magnetiese samestellings sigbaar. Daar is 'n hoë waarskynlikheid vir die voorkoms van C-klas en 'n lae tot gematigde waarskynlikheid vir M-kas sonfakkels. Diegene wat hulle eie frekwensievoorspellings wil doen, kan 'n verwagte effektiewe sonvlektelling van 65 vir die week gebruik. Radio amateurs kan veral laatmiddag goeie DX openinge op die 30 tot 15 m bande verwag. Besoek gerus die webtuiste spaceweather.sansa.org.za vir meer inligting.


Laastens, 'n dagboek van 'n paar komende geleenthede:

Vandag – die ZS SOTA Aktiwiteits naweek en die Koninginne van die Berge geleentheid is steeds aan die gang
15 Junie – 'n skoolvakansie
16 Junie – Jeugdag en die SARL Jeug QSO-partytjie
17 Junie – Wêreld QRP-dag
20 Junie – SARL Saterdag 20m Klub kompetisie en die AWA Opedag
21 Junie – Winter sonstilstand en Vadersdag
26 Junie - Provinsiale skole sluit
26 tot 28 Junie – Ham Radio in Friedrichshafen
27 en 28 Junie – die ARRL-Velddag
30 Junie - Internasionale Asteroïde dag en die einde van die 2025/26 SARL-boekjaar

Om ons bulletin af te sluit, 'n opsomming van ons hoof nuusberig:

Die IARU Streek 1 HF-baken Koördineerder werk deur die HF-baken lys, beskikbaar by https://hfbeacons.wordpress.com/hf-beacons/. Met die uitsondering van ZS6DN, deel van die NCDXF-reeks bakens, verskyn slegs twee ander Suid-Afrikaanse bakens in die lys – ZS6SRL op 60 m WSPR en ZS0BOT op 40 m GG.

Dit bring ons aan die einde van hierdie bulletin.

Ons nooi klubs en individue uit om nuusberigte van belang vir radioamateurs en kortgolfluisteraars in te dien, indien moontlik in beide Engels en Afrikaans, deur die nuusberig op te laai by https://mysarl.org.za/news-inbox/ of die items te stuur na news@sarl.org.za, nie later nie as die Vrydagoggend voor die bulletin datum.

Luister elke Sondag oggend om 10:00 Sentraal Afrika Tyd na "Amateur Radio Today." Daar is ‘n herleiding op 7 115 kHz laer syband deur Louie, ZR4DJL, en verskeie herleidings op BHF en UHF frekwensies regoor Suid Afrika. In Bloemfontein kan jy om 08:15 en om 10:00 SAT op die 145,7625 MHz-herhaler luister. In Kaapstad kan jy om 10:30 SAT luister op die 145,700 MHz-herhaler met Echolink na ZS1DCC-R, danksy Dave, ZS1DFR. 'n Heruitsending aangebied deur Andy, ZS6ADY vind op Maandae aande om 19:30 Sentraal Afrika Tyd op 3 620 kHz plaas. 

Ons ontvang graag jou sein rapporte, kommentaar en voorstelle, stuur 'n e-pos aan artoday@sarl.org.za.

Jy het geluister na 'n nuusbulletin geskryf deur Hannes Enslin ZS^JDE, geproeflees deur Dennis Green ZS4BS en gelees deur ........................

Van die Nuusspan, beste wense vir die week wat voorlê.
